
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
________________________ 2021 թվականի N ______-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 2-Ի N 86-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՐՏԻ 25-Ի N 421-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Ղեկավարվելով «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 2-րդ հոդվածի 2-րդ մասի 2-րդ կետով, 11-րդ հոդվածի 5-րդ մասով, ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին»  օրենքում լրացումներ և փոփոխություններ կատարելու մասին» 2020 թվականի դեկտեմբերի 29-ի ՀՕ-502-Ն օրենքի 11-րդ հոդվածի 6-րդ մասով և «Նորմատիվ իրավական ակտերի մասին» օրենքի 34-րդ հոդվածի 1-ին մասով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի փետրվարի 2-ի «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Հայաստանի Հանրապետության օրենքի կիրարկումն ապահովելու մասին» N 86-Ն որոշման (այսուհետ՝ Որոշում) N 1 հավելվածում.
1) 2-րդ կետի 2-րդ ենթակետում «մարտական գործողությունների ժամանակ կամ դրա ավարտից» բառերը փոխարինել «զինվորական ծառայությունից արձակվելուց, կամավորագրված անձի դեպքում՝ մարտական գործողությունների ավարտից» բառերով.
2) 2-րդ կետի 4-րդ ենթակետում հանել «հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանք, ինչպես նաև բնակության հաշվառման վայրի վերաբերյալ տեղեկանք` տրված բնակչության պետական ռեգիստրի համապատասխան ստորաբաժանման կողմից» բառերը․
3) [bookmark: _Hlk69144749]2․1-ին կետում «տեղեկանքը՝ տրված Հայաստանի Հանրապետության պաշտպանության նախարարության իրավասու ստորաբաժանման կողմից՝ համաձայն N 2.1 ձևի» բառերը փոխարինել  «տեղեկատվությունը՝ տրված Հայաստանի Հանրապետության պաշտպանության նախարարության իրավասու ստորաբաժանման կողմից՝ համաձայն N 2.1 ձևի կամ այլ ձևով» բառերով.
4) 4-րդ կետի 1-ին ենթակետի «ա» պարբերությունում «մասերը» բառից հետո լրացնել «և հաշվի առնելով՝ քաղաքացիական կացության ակտերի գրանցման մարմիններից ստացված տեղեկությունները» բառերը,
5) լրացնել հետևյալ բովանդակությամբ 4․1-ին կետով․
«4․1․ Ընդ որում, եթե շահառու հանդիսանալու հանգամանքը հաստատվում է ծննդյան վկայականի հիման վրա և ծննդյան վկայականում նշված՝ անձի հոր մասին տվյալները նույնական են ներկայացված անձը հաստատող փաստաթղթում նշված տվյալներին կամ զինծառայողի տվյալներին, ապա անձի հայրությունը որոշելու վերաբերյալ լրացուցիչ տեղեկություններ (փաստաթղթեր) չեն պահանջվում, բացառությամբ այն դեպքի, երբ որոշվում է միակ շահառուն կամ առկա է այլ տեղեկատվություն անձի հայրությունը որոշելու վերաբերյալ։»։
2. Սահմանել, որ 2020 թվականի դեկտեմբերի 28-ի դրությամբ գործող «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Օրենքի 12-րդ հոդվածի 2-4-րդ մասերում սահմանված դեպքերում, նույն մասերով սահմանված անձիք մինչև սույն թվականի մայիսի 31-ն իրավունք ունեն դիմելու  հատուցման հիմնադրամ 2020 թվականի ընթացքում մեկից ավելի հիմքով վճարված (իրենց եկամուտներից հարկային գործակալի կողմից պահված) դրոշմանիշային վճարը հետ ստանալու համար։ 

3. Սահմանել, որ սույն որոշման 2-րդ կետով սահմանված՝ ավելի վճարված դրոշմանիշային վճարի գումարը ֆիզիկական անձին վերադարձնելու համար դիմում ներկայացնելու կարգը` սահմանվում է համաձայն 2021 թվականի մարտի 24-ի դրությամբ գործող Որոշմամբ հաստատված Հավելված 3-ի 4-րդ, 7-րդ կետերով, ինչպես նաև 5-րդ կետի 2-րդ պարբերությամբ։ Ընդ որում սույն կետով սահմանված դիմումը և կից տեղեկանքները հատուցման հիմնադրամում մուտք լինելու օրվանից հետո՝ 15 աշխատանքային օրվա ընթացքում, հատուցման հիմնադրամը դիմումում նշված բանկային հաշվին է փոխանցում դիմումին կից ներկայացված` վճարված դրոշմանիշային վճարների չափի մասին տեղեկանքում նշված գումարը: 
4.  Հայաստանի Հանրապետության Կառավարության 2021 թվականի մարտի 25-ի «Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ լրացումներ և փոփոխություններ կատարելու մասին» թիվ 421-Ն որոշման 2-րդ կետում <ապրիլի 30-ը ներառյալ և ուժը կորցրած են ճանաչվում 2021 թվականի մայիսի 1-ից, ինչպես նաև որոշման N 3 հավելվածի 4-րդ կետում նշված ֆիզիկական անձը հատուցման հիմնադրամին դիմում կարող է ներկայացնել մինչև 2021 թվականի ապրիլի 30-ը ներառյալ> բառերը փոխարինել <մայիսի 31-ը ներառյալ> բառերով։ 
5. Որոշման N 3 հավելվածի 2-րդ կետի 6-րդ ենթակետում «2 ձևի» բառերից հետո լրացնել «կամ զինվորական գրքույկը՝ տվյալ տարում զինծառայողի զորացրված լինելու դեպքում»։
6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 2-Ի N 86-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՐՏԻ 25-Ի N 421-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը.
Նախագծերի նպատակը «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի հիման վրա վճարվող հատուցման գումարների վճարման գործընթացի արդյունավետության շարունակական բարելավումն է:
2. Առկա իրավիճակը և խնդիրները.
Կառավարության 2017 թվականի փետրվարի 2-ի N 86-Ն որոշմամբ ապահովվում «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի կիրարկումը.
Մասնավորապես, վերը նշված որոշման N 1 հավելվածի 2-րդ կետի 2-րդ ենթակետով սահմանված է այն դեպքը, երբ պարտադիր է զինծառայողի մահվան պատճառական կապի մասին բժշկասոցիալական փորձաքննություն իրականացնող իրավասու պետական մարմնի տված տեղեկանքը։ 
Առկա ձևակերպումների շրջանակներում ստացվում է, որ խնդրո առարկա տեղեկանքը պահանջվում է բոլոր դեպքերում, քանի որ այն վերաբերում է «մարտական գործողությունների ժամանակ կամ դրա ավարտից հետո» մահացած զինծառայողներին։ Սակայն, այդ տեղեկանքն անհրաժեշտ է զինվորական ծառայությունից արձակվելուց հետո մահացած զինծառայողների դեպքում (դրույթը առկա ձևակերպումը ստացել է կատարված փոփոխության արդյունքում՝ պայմանավորված հակասահմանադրական ճանաչված նորմով)։
Միաժամանակ, որոշման N 1 հավելվածի 2-րդ կետի 4-րդ ենթակետի համաձայն՝ հատուցման գումարը նշանակելու համար պարտադիր է նաև հանրային ծառայությունների համարանիշը և բնակության հաշվառման վայրի վերաբերյալ տեղեկանքը` տրված բնակչության պետական ռեգիստրի համապատասխան ստորաբաժանման կողմից։
Այնինչ, կիրառվող ծրագրային գործիքի շրջանակներում անձանց նույնականացումն իրականացվում է Բնակչության պետական ռեգիստրի հիման վրա և վերացել է նշված տեղեկությունները (փաստաթղթերը) ներկայացնելու անհրաժեշտությունը;
Սահմանված չէ նաև շահառաուներին որոշելու համար ՔԿԱԳ մարմիններից տեղեկություններ ստանալու և այդ տեղեկությունների հիման վրա որոշումներ կայացնելու վերաբերյալ դրույթներ։
Միաժամանակ, գործնականում հանդիպում են դեպքեր, երբ ծննդյան վկայականում անձի հոր մասին նշված տվյալները համապատասխանում են ներկայացված անձը հաստատող փաստաթղթում նշված տվյալներին, սակայն շահառուին որոշելու համար անհրաժեշտ են լինում լրացուցիչ տվյալներ։ Օրինակ, երբ զինծառայողի ծնողները ամուսնությունը գրանցել են երեխայի ծննունդից հետո, ապա այս դեպքում հոր շահառու լինելը հաստատելու համար անհրաժեշտ է ներկայացնել լրացուցիչ փաստաթուղթ հայրության որոշման հիմքերի մասին, քանի որ կա ռիսկ, որ հոր մասին տեղեկությունները լրացվել են մոր հայտարարությոմբ։
Ընդ որում, այս դեպքում, գործնականում չկա կասկած, որ տվյալ անձը հանդիսանում է զինծառայողի հայրը։
Գործող կարգավորումներով հստակեցված չէ, թե արդյոք վերադարձի ենթակա են 2020 թվականի ընթացքում ավելի վճարված դրաշմանիշային վճարները և եթե այո, ապա ինչ կարգով։
3. Առաջարկվող լուծումները
Համապատասխան փոփոխություններ կատարել Կառավարության 2017 թվականի փետրվարի 2-ի N 86-Ն որոշման մեջ:
3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում
· կհեշտացվի հատուցման հիմնադրամի կողմից գումարների վճարման գործընթացը՝ նվազեցվելով իրականացվող վարչարարությունը և ներկայացվող փաստաթղթերը, 
· կկարգավորվի 2020 թվականի ընթացքում ավել վճարված դրոշմանիշային վճարների վերադարձը։

